
SQS ONLINE : SIK, 10 OGOS 2017 – Kelab Kebajikan Pusat Pengajian Sains Kuantitatif (SQS) 
telah menyertai Program Khidmat Bakti anjuran bersama Sekolah Berasrama Penuh Integrasi 
Kubang Pasu (iKUPs) di khariah Kampung Chepir, Sik, Kedah. Program kerjasama ini 
bertujuan untuk mendekatkan lagi warga SQS dan iKUPs dengan masyarakat di samping 
menyalurkan maklumat dan pendedahan berkaitan program pengajian yang ditawarkan 
di SQS.  
 
Menurut Dr. Wan Laailatul Hanim Mat Desa selaku penyelaras program ini, antara aktiviti 
yang dijalankan adalah pemberian sumbangan kepada fakir miskin di kawasan kampung 
berkenaan hasil kutipan derma dari warga iKUPs dan SQS. Selain daripada itu, wakil SQS Dr. 
Mohd Saiful Adli Mohamad telah menyampaikan ceramah motivasi kepada anak-anak 
tahun 6 di kampung berkenaan manakala taklimat kerjaya kepada murid tingkatan 4 iKUPs 
yang turut serta telah disampaikan oleh Dr. Jafri Hj. Zulkepli Hew. 

Diharapkan penyertaan SQS dalam program ini dapat membantu usaha untuk 
mempertingkatkan lagi pendedahan berkaitan kepentingan pendidikan kepada golongan 
masyarakat di kampung-kampung terpencil agar tidak ketinggalan dalam arus 
pemodenan dan pembangunan negara. 

